
-TAGALOG-

Pambungad

Ang pangalan ko ay Robert.
Ang aking ama ay Amerikano.
Gusto ko ang P.E. sapagkat nagkakaroon ako ng pagkakataong

makapaglaro ng paligsahan kasama ang aking mga kaibigan.

Ako po ay si Akihime Inori.

Ang aking ina at ama ay Taiwanese.

Ang paborito kong asignatura ay Musika. Gustong gusto ko talaga
ang pagkanta.

Kumusta po sa inyong lahat?

Ako po ay si Yui Nakashima ng Mababang Paaralan ng Katsutadai.

Taos puso kaming nagpapasalamat sa inyong pagsapi sa aming

paaralan.

Sigurado ako na ang inyong bansa at ang inyong mga kinagisnang
kultura ay naiiba.

At marahil maraming mga pagkakaiba sa pagitan ng sistema ng
inyong paaralan at ng paaralan dito sa bansang Hapon.

Ating panoorin ang video tape na ito at sana po ay may matutunan

kayo kahit na kaunti tungkol sa aming eskwelahan.

Ang Sistema sa Aming Paaralan

Dito sa Japan, nagsisimula kaming mag-aral sa edad na anim na
taong gulang.

Ayun sa itinakda ng Board of Education, tungkulin naming pumasok
ng anim na taon sa elementarya at tatlong taon sa Junior High
School.

Ang aming taunang pag-aaral ay nag-uumpisa sa buwan ng Abril

at nagtatapos sa buwan ng Marso.

Mayroon kaming mga panahunang bakasyon sa loob ng isang
taunang pag-aaral. Ito ay pumapagitna sa taunang tag-init,
taglamig, at tagsibol ng aming bansa.

Tumatagal ng apatnapung araw ang aming bakasyon sa tag-init. Ito
ay aming sinisimulan sa katapusan ng buwan ng Hulyo hanggang

sa kabuuan ng buwan ng Agosto.

Ang aming bakasyon tuwing taglamig ay halos tumatagal ng
dalawang linggo. Ito ay nagsisimula sa buwan ng Disyembre
hanggang sa simula ng Enero.

Tuwing tagsibol, may dalawang linggo kaming bakasyon mula

katapusan ng Marso hanggang magsimula ang Abril.

Ang ibang paaralan na mayroong dalawang termino ay nagkakaroon
din ng mga ilang araw na bakasyon tuwing tagsibol.
Sa paaralang Hapon,

araw ng pahinga tuwing Sabado at Linggo.

Nakasanayan na namin na mayroong naaangkop na mga gawain ang
bawat araw at oras na aming ginugugol sa loob ng paaralan.
Pinagkakalooban ang lahat ng libreng edukasyon sa loob ng siyam
na taong sapilitang pag-aaral.

Ang mga taunang “health check-ups” ay wala ring bayad.

Subalit ang ibang mga bagay tulad ng materyales na ginagamit sa
eskwelahan, pananghalian, at mga ekskursyon ay may mga

kaukulang bayad.

Maraming mga pagkakaiba sa ating pampaaralang sistema na
maaaring mag-iwan sa inyo ng mga pag-aalinlangan.

Sana sa pamamagitan ng video tape na ito ay maibsan namin ang iba
sa inyong mga alalahanin at masagot ang iba sa inyong mga
katanungan.

Maaari po lamang na panoorin ang video at magsangguni po

lamang sainyong “multilingual pamphlet”.

Ang Unang Araw Sa Paaralan

Panoorin natin ang unang araw mo sa paaralan.

Ang aming klase ay nagsisimula ng ika-walo ng umaga.

Maaaring dumating sa paaralan anumang oras sa pagitan ng
alas-syete imedya hanggang alas-otso ng umaga.

May sariling kalsada para sa mga estudyante at ito ang daanan na
dapat gamitin papunta sa paaralan at pauwi ng bahay.

Ang paaralan ang nagsasabi kung ano ang pinakaligtas na kalye na
dapat daanan.

Magtungo sa eskwelahan gamit ang mga itinakdang kalye kasama
ang mga kaibigan mula sa inyong lugar.

Panatilihing laging ligtas ang inyong sarili at laging tandaang

sumunod sa mga batas trapiko.

Ang bawat eskwelahan ay may nakatalagang pampaaralang
tarangkahan (gate).

Sa mga tarangkahang (gate) ito makikita ang pangalan ng inyong
paaralan.

Pumasok araw-araw sa eskwelahan sa pamamagitan ng mga
tarangkahang (gate) ito.

Sa tuwing papasok sa inyong silid-aralan, gamitin lamang ang mga
pintuan (student’s entrance) na itinakda para sa mga mag-aaral.

Sa

espesyal

mga pintuang ito (student’s entrance), may nakatalagang
na lalagyan ng mga sapatos para sa bawat estudyante.
Magpalit kayo ng sapatos na sadyang ginagamit para sa loob lamang

at maaari na kayong pumasok sa inyong mga silid-aralan.

Ating tingnan ang inyong pampaaralang uniporme sa pagtungo niyo
sa eskwelahan.

Isuot ang inyong dilaw na sumbrero at ang inyong mga “nametag”.
Ilagay sa loob ng inyong “school bag” ang inyong mga gamit sa
pag-aaral.

Ibukod ang inyong mga “PE uniform” sa ibang bag.

Karamihan sa mga paaralan sa elementarya ay maaaring magsuot ng
mga kaswal na kasuotan.

Dapat ang inyong sapatos ay ‘“sandshoes” at hindi maaaring magsuot

ng sandals papunta sa paaralan.

Karamihan sa mga Junior High School ay may pampaaralang
uniporme.

Bawat paaralan ay may kani-kanilang pasadyang uniporme na
mayroong espesyal na butones at tsapa kung kaya’t maaaring

magtanong sainyong kaukulang eskwelahan ukol dito.

e Mga Paghahanda sa Pag-aaral
e Paggamit ng inyong “school diary”
e Paglalaro sa labas

e Sariling Pag-aaral at Pagbabasa sa umaga

Kapag nakita ninyo ang inyong guro, kinakailangang magtipon ang
buong klase para sa umagang pagbati.

Sa tuwing umagang pagtitipon, ang inyong guro ang magsasabi ng
mga nakatakdang gagawin sa maghapon at mungungumusta sa lahat.
Ang buong klase ay magsisimula ng isang malugod at masayang
awit bilang pagbati sa umaga.

Makinig ng maayos sa inyong guro at mga kamag-aral sa tuwing
sila ay nagsasalita.

Mapapaligiran ka ng isang mabait na guro at mga kahanga-hangang

kaibigan na siguradong iyong makakapalagayan ng loob.

Pag-aaral (Studying)

Sa simula ng klase, magtipon kayo ng iyong mga kaeskwela at
taimtim na makinig sa inyong guro.

Kung minsan maaari kayong mag-aral kasama ang inyong mga
kaklase sa loob isang maliit na grupo at kung minsan naman ay
posibleng mag-isa kayong mag-aral.

Maaari rin kayong pumunta sa silid-aklatan para maghanap ng mga
aklat na inyong magagamit sa inyong mga pag-aaral.

Depende sa inyong mga asignatura, maaari kayong lumipat ng
iba’t-ibang silid-aralan para sa espesyal na liksiyon.

Ang mga asignatura tulad ng Musika, Sining, at Home Economics
ay maaaring hilinging kayo ay lumipat ng lugar na pagdadausan ng

inyong klase.

Ang bilang ng liksiyon sa loob ng isang araw at ang oras ng pag-uwi

ng bahay ay depende sa araw ng linggo at sa inyong baitang (year
level).

Para sa mga estudyante na nasa ika-anim na baitang, karaniwang
may lima hanggang anim na asignaturang pinag-aaralan sa loob ng
isang araw.

Bawat asignaturang pinag-aaralan ng mga mag-aaral sa elementarya
ay tumatagal ng apatnapu’t-limang minuto.

Sa mababang paaralan, ang  “homeroom teacher” ay ang
karamihang nagtuturo ng bawat asignatura.

Sa Junior High School, ang inyong mga guro ay nagpapalit-palit
ayon sa mga asignatura na pinag-aaralan. Ang bawat klase ay

tumatagal ng limampung minuto.

Ang mga aralin sa P.E. ay maaring ganapin alinman sa bakuran ng
paaralan (schoolyard) o sa hymnasyo (gymnasium).

Para sa P.E., kinakailangang magpalit para sa inyong kaukulang mga
“P.E. uniform” upang kayo makagalaw ng maayos.

Ang mga aralin sa P.E. ay punong-puno ng mga gawaing pampisikal

2 (13

na gumagamit ng mga kagamitan tulad ng “vault box”, “mat”, at

“exercise bar”.

Oras ng Pagpapahinga (Recess Time)

Ang “recess time” ay ang oras na ibinibigay sa mga mag-aaral upang
makapaghanda para sa susunod na aralin.

Mayroon ding oras para sa pagpunta sa palikuran kung
kinakailangan.

Datapwa’t hindi ito ang oras para kumain ng mirienda.

Sa mga mahahabang “recess” tulad ng mga recess sa kalagitnaan ng
umaga at oras ng pananghalian, kayo ay maaaring maglaro at

magsaya sa loob ng bakuran ng eskwelahan (schoolyard).

Tanghalian sa Paaralan (School Lunch)

At ngayon ay oras na ng pananghalian!

Bawat paaralan ay mayroong tinatawag na “school lunch”.
Ang lahat ay kumakain ng pare-parehong pagkain para sa
pananghalian.

Nagbabago ang pagkaing inihahain buwan buwan at paunang

ipaaalam sainyo kung anong uri ng pagkain ang ihahanda para sa
susunod na araw.

Marapat lamang na ipaalam sainyong mga guro kung mayroon
kayong natatanging pagkain na hindi pwedeng kainin dahil sa mga

allergy o kaya’y mga relihiyosong paniniwala.

Ikaw ay magkakaroon ng pagkakataong maghain ng pagkain sa
iyong mga kamag-aral. Ang iyong mga kaibigan ang siyang
maghahatid ng iyo at kani-kanilang pagkain sa mga nakatalagang
mesa.

Ang mga estudyanteng nakasuot ng puting balabal ay ang siyang
may tungkuling maghain ng mga pagkain para sa bawat estudyante

at ito ay nagpapalit linggo-linggo.

Ang lahat ay mag-uumpisang kumain pagkatapos ng sabay-sabay na
pagsabing ‘itadakimasu’.

Kumakain kami gamit ang kutsara o kaya ay “chopsticks”.

Kung kayo ay nahihirapang kumain gamit ang “chopsticks”, huwag
mag-atubiling kausapin ang inyong mga “homeroom teacher”.
Pagtapos na kayong kumain, ang lahat ay sabay-sabay magsasabi ng
‘gochisosama deshita’.

Pagkatapos ng tanghalian, magsipilyo ng ngipin at maaari na kayong

maglaro.

Paglilinis (Cleaning)

At ngayon ay oras na ng paglilinis!

Araw-araw kami ay naglilinis ng mga ginamit na silid-aralan.

Hindi lamang ang aming mga silid-aralan ang aming nililinisan
kundi pati ang ibang bahagi ng buong paaralan. Ang bawat
mag-aaral ay may kaniya-kaniyang pagkakataong maglinis ng

ibang parte ng eskwelahan.

Homeroom

Kapag ang liksiyon sa buong maghapon ay tapos na, oras na para sa

Homeroom.

Ang inyong guro ang siyang magsasabi ng mga dapat ihanda

kinabukasan.

May mga paunawa ring manggagaling mula sa inyong mga kaibigan.

Sa oras ng “Homeroom”, isinusulat ang mga mahahalagang bagay
na gagawin kinabukasan. Ang mga ito ay itinatala sa isang
kwadernong tinatawag na “school diary”.

Kung may mga importanteng mga bagay na nais malaman at mga
bagay na nais itanong ang inyong mga magulang, maaari nila itong
isulat sa inyong mga “school diary” upang inyong maipabasa sa
inyong mga guro sa “Homeroom”.

Mangyari lamang na gamitin ang inyong mga “diary” sa pagsulat ng
mga mahahalagang impormasyon hinggil sa araw at dahilan ng
inyong pagliban sa klase, kung nahuli sa pagpasok, o kaya’y kung
uuwi ng maaga.

Maaari ring gumamit ng telepono sa mga mahahalaga at mga

apurahang sitwasyon.

Kung mahuhuli sa pagpasok sa klase o kaya’y uuwi ng maaga,
mangyari lamang na huwag pupunta ng mag-isa, kinakailangang

magpahatid o magpagsundo sa inyong mga magulang.

Pagkatapos magpaalam sa inyong guro at mga kaibigan, maaari na
kayong umuwi sa inyong bahay.

Umuwi sa pamamagitan ng parechong kalsada na iyong dinaanan
papunta ng eskwelahan kasabay ng iyong mga kaibigan na malapit
sa inyo.

Mag-ingat sa mga kalsada na iyong dadaanan pauwi ng bahay.
Iwasan ang anumang aksidenteng pantrapiko.

Iwasang dumaan kung saan-saang tambayan.

Club Activities

Pagkatapos ng inyong klase sa “Homeroom”, maaari kayong
sumali sa mga “club activities” ayon sa inyong sariling kagustuhan.
May mga “club” para sa mga mabhihilig sa musika tulad ng mga
banda at mga koro. Mayroon ring mga “club” na nauukol sa
palakasan tulad ng basketbol at soccer club.

Sa Junior High School, maraming iba’t-ibang club na maaaring
salihan tulad ng volleyball at baseball club.

Mayroon ring mga paligsahang ginaganap na kung saan ang

iba’t-ibang paaralan ay naglalaban-laban.

Ito ay nagsisilbi lamang na isang maikling pagpapakilala ng buhay
sa loob ng pampaaralang Hapon.
Sa bansang Hapon, marami ng mga pagkakaibigan ang namuo mula

sa mga dayuhang bansa at mga kaibigan na bumalik dito.

Hangad namin ang isang magandang kapalaran para sa inyong
buhay sa paaralang Hapon. Sikapin ninyong gawin ang inyong
pinakamahusay sa inyong pag-aaral.

Kalimutan ang inyong mga pag-aalinlangan at sa halip ay matuwa sa

inyong bagong paaralan.

